[bookmark: _GoBack]დაბრუნებულ მიგრანტთა რეინტეგრაცია და ლტოლვილისა და ჰუმანიტარული სტატუსის მქონე პირების ინტეგრაცია
მიგრაციის სფეროში სახელმწიფოს ერთ-ერთ მთავარ პრიორიტეტს წარმოადგენს სამშობლოში დაბრუნებული მიგრანტების რეინტეგრაცია. ამ კუთხით, 2015 წლიდან დაიწყო  „საქართველოში დაბრუნებულ მიგრანტთა სარეინტეგრაციო დახმარების“ პროგრამის განხორციელება, რომლის ფარგლებშიც სახელმწიფო ბიუჯეტში ყოველწლიურად გათვალისწინებულია შესაბამისი ასიგნებები სარეინტეგრაციო პროექტების დასაფინანსებლად. პროგრამის სამიზნე ჯგუფს წარმოადგენენ სამშობლოში დაბრუნებული საქართველოს მოქალაქეები ან საქართველოში სტატუსის მქონე მოქალაქეობის არმქონე პირები, რომლებიც:
· საზღვარგარეთ იმყოფებოდნენ ერთ წელზე მეტი ვადით არალეგალურად, ან საზღვარგარეთ ჰქონდათ შეტანილი განაცხადი თავშესაფრის მიღებაზე, ან სარგებლობდნენ თავშესაფრით;
· სამშობლოში დაბრუნებიდან 1 წლის განმავლობაში დარეგისტრირდნენ „საქართველოში დაბრუნებულ მიგრანტთა სარეინტეგრაციო დახმარების“ სახელმწიფო პროგრამაში ჩართვის მიზნით.

ზემოხსენებული პროგრამის ფარგლებში, საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტრო, არასამთავრობო ორგანიზაციებზე კონკურსის წესით გასცემს გრანტს, რომლის ფარგლებშიც გამარჯვებულმა ორგანიზაციებმა უნდა უზრუნველყონ დაბრუნებული მიგრანტებისათვის სარეინტეგრაციო პროექტებისა და პროგრამების დაფინანსება. პროგრამა მოიცავს შემოსავლის წყაროს გაჩენის, სამედიცინო დახმარების, დროებითი განთავსებისა და პროფესიული უნარ ჩვევების განვითარების კომპონენტებს. იმისათვის, რომ პროგრამები მაქსიმალურად ხელმისაწვდომი იყოს ბენეფიციარებისათვის, საგრანტო კონკურსი ცხადდება რეგიონალური პრინციპით და გამარჯვებულის გამოვლენა ხდება 6 მიმართულებით, რაც ჯამში მოიცავს დედაქალაქს და ქვეყნის 10 რეგიონს.  აღნიშნული მიდგომა უზრუნველყოფს პროგრამის ბენეფიციართათვის სარეინტეგრაციო დახმარების სწრაფად და მოქნილად მიწოდებას.
 
პროგრამის განსახორციელებლად 2019 წელს დაიხარჯა 650 000 ლარი, ხოლო 2020 წელს დამატებით 650 000 ლარი მოხმარდება ზემოხსენებულ მიმართულებას. პროგრამის ფარგლებში გამოცხადებულ საგრანტო კონკურსში გამოვლინდნენ შემდეგი გამარჯვებული ორგანიზაციები:
· ა(ა)იპ საზოგადოებრივი დამცველი (თბილისი, ქვემო ქართლი, მცხეთა-მთიანეთი);
· ა(ა)იპ სამცხე-ჯავახეთის რეგიონული ასოციაცია „ტოლერანტი“ (სამცხე-ჯავახეთი, შიდა ქართლი);
· ა(ა)იპ ფონდი „აფხაზინტერკონტი“ (იმერეთი, რაჭა-ლეჩხუმი, სამეგრელო, ქვემო და ზემო სვანეთი);
· ა(ა)იპ ახალგაზრდა მეცნიერთა კავშირი „ინტელექტი“ (აჭარა, გურია);
· ა(ა)იპ კახეთის რეგიონალური განვითარების ფონდი (კახეთი)
გარდა, რეინტეგრაციის, სახელმწიფო აქტიურად მუშაობს ლტოლვილისა და ჰუმანიტატარული სტატუსის მქონე პირების ინტეგრაციის მიმართულებით. აღნიშნული კუთხით სახელმწიფო ბიუჯეტში გათვალისწინებულია 85 ათასი ლარი, რომელიც ხმარდება ქ. თბილისში ლიბანის ქუჩაზე არსებული ინტეგრაციის ცენტრის ფუნქციონირებასა და სხვადასხვა საინტეგრაციო პროექტების განხორციელებას. სარეინტეგრაციო მიმართულების მსგავსად, სამინისტრო აღნიშნულ პროგრამას ახორციელებს არასამთავრობო ორგანიზაციის მეშვეობით. საინტეგრაციო პროგრამის ფარგლებში სტატუსის მქონე პირებს ინტეგრაციის ცენტრში აქვთ შესაძლებლობა დაეუფლონ ქართულ ენას, აიმაღლონ ცნობიერება საქართველოს კულტურის, ისტორიის, დღესასწაულების, ძირითადი ტრაციდიებისა და ადათ-ჩვევების შესახებ. გარდა ამისა, ცენტრის ფარგლებში მათ მიეწოდებათ ინფორმაცია მათი უფლება-მოვალეობისა და ქართული კანონმდებლობის იმ ძირითადი საკითხებისადმი, რისი ცოდნაც აუციელბელია საქართველოში საერთაშორისო დაცვის მქონე პირთა ყოველდღიური ცხოვრების, განათლების მიღების, ჯანდაცვისა და სოციალური საკითხების შესახებ, ასევე ეკონომიკური აქტივობის შესახებ და ასე შემდეგ. ამასთან ერთად ცენტრის ფარგლებში ხდება საკონსულტაციო სერვისის მიწოდებაც, რაც ხელს უწყობს მათ სხვადასხვა სახელმწიფო სერვისით სარგებლობაში და აჩქარებს მათი ინტეგრაციის პროცესს.
მიუხედავად იმისა, რომ არსებული პროგრამები წარმატებით ხორციელდება, წლების განმავლობაში ბუნებრივად წარმოიშვა გარკვეული გამოწვევები, რომელთა გადაჭრა კიდევ უფრო მოქნილს გახდის სახელომწიფო ინსტიტუტების საქმიანობასა და არსებული სერვისების ბენეფიციარი პირებისათვის სწრაფად და ეფექტიანად მიწოდებას. გამოწვევები ძირითადად ეხება მოქმედი პროგრამების შესახებ ბენეფიციართა ინფორმირებულობას და მათ მაქსიმალურს ჩართულობა არსებულ პროგრამებში. გარდა ამისა, სამინისტროში, 2019 წლის 1 დეკემბრიდან ფუნქციონირებს ახალი სააგენტო - სსიპ დევნილთა, ეკომიგრანტთა და საარსებო წყაროებით უზრუნველყოფის სააგენტო, რომლის ფარგლებში მომავალში იგეგემება რეინტეგრაციისა და ინტეგრაციის მიმართულებით არსებული პროგრამების დამოუკიდებლად განხორციელება, რისთვისაც საჭირო იქნება სააგენტოს შესაძლებლობების მხარდაჭერა.
Goal
არსებული პროგრამებისა და მისი კომპონენტების შესახებ საინფორმაციო კამპანიის განხორციელება. დევნილთა, ეკომიგრანტთა და საარსებო წყაროებით უზრუნველყოფის სააგენტოს შესაძლებელობების მხარდაჭერა, საერთაშორისო გამოცდილების გაზიარების, თანამშრომელთა გადამზადებისა და საინფორმაციო-ტექნიკური შესაძლებლობების შეფასების, ხარვეზების დადგენითა და მათ გამოსწორებაში დახმარების გზით.

Objective
· საინფორმაციო მასალებისა და ვიდეო რგოლების მომზადება და გავრცელება სხვადასხვა საინფორმაციო არხებით, რისი საშუალებითაც ბენეფიციარებს მიეწოდებათ ინფორმაცია სახელმწიფო პროგრამის ფარგლებში არსებული შესაძლებლობებისა და პროგრამის კომპონენტების შესახებ;
· სააგენტოს შესაძლებლობების გაზრდა, საერთაშორისო ორგანიზაციების გამოცდილების გაზიარებით, თანამშროლეთა გადამზადებითა და პროგრამის ეფექტურად განხორციელებისათვის საჭირო საინფორმაციო-ტექნოლოგიური შესაძლებლობების გაძლერების გზით გზით;
